
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Собранието на Република Македонија на 31.08.2010 година го донесе Законот за вештачење објавен во Службен весник на Република Македонија бр.115/10. Со овој закон целосно се уреди областа вештачење. Вештачењето се дефинира како изгвотување на стручен наод и мислење, изработено врз основа на примена на научни и стручни методи, технички достигнувања, стручни знаења и искуства во областите во кои се спроведуваат вештачења. Областите на вештачење се содржани во членот 8 од законот. 
Со цел да не се наруши правниот систем во државата и да се заштити правната сигурност на граѓаните, се пристапи кон предлог изменување и дополнување на Законот за вештачење. 
Постапувајќи по заклучокот на Владата на Република Македонија од седницата одржана на 11.06.2013 година, во функција на намалување на трошоците за вршење вештачење и економичност на постапката, да се овозможи органите на државна управа, јавните претпријатија и акционерските друштва во државна сопственост да можат да побараат вршење на вештачење без спроведување на јавна набавка, што ќе придонесе за ефикасно работење на Бирото за судски вештачења и поголема економичност во однос на трошењето на финансиските средства и продуцирањето на трошоци на наведените субјекти. 
Од причина што се оцени дека висината на чланарината претставува дополнителен трошок за непреченото работење на вештаците, се предвидува износот на членарината да не го надминува износот на една просечна месечна бруто плата во Република Македонија со што се овозможува органите на Комората на вештаци да определат реален износ кој нема да биде оптоварување во натамошната работа на вештаците. 
Министерството за правда пристапи кон Предлог изменување и дополнување на постојниот Закон за вештачење со цел креирање на условите за поголема ефективност во вршење на дејноста вештачења, како и зголемување на квалитетот на вештачењата.
II. ЦЕЛИ, НАЧЕЛА И ОСНОВНИ РЕШЕНИЈА 

Законот се заснова на истите начела на кој се заснова и Законот за вештачење „Службен весник на Република Македонија бр. 115/10“, а тоа се:
1. Законитост

2. Стручност

3. Непристрасност

4. Самостојност

5. Одговорност

6. Ефикасност     
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог Законот нема да предизвика дополнителни фискални последици врз Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на Предлог законот не се потребни дополнителни финансиски средства во Буџетот на Министерството за правда. 
ПРЕДЛОГ ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВЕШТАЧЕЊЕ

Член 1

Во Законот за вештачење (Службен весник на РМ бр.115/10) во членот 4 став 2, зборовите „или роковите определени од страна на нарачателот„ се бришат.

Член 2
Во членот 5 став 1 алинеата 1, се менува и гласи: 

„Високообразовна установа, научна установа, орган на државна управа и стручна установа врз основа на овластувања утврдени со закон.„
Во ставот 3 по зборовите „лиценца за вештачење“ се додаваат зборовите „од соодветната област“.
Член 3
По член 5 се додава нов член 5-а кој гласи:
„Член 5-а
За потребите на органите на државната управа, јавни прептријатија и акционерски друштва во државна сопственост вештачење може да врши Бирото за судски вештања по претходно поднесено писмено барање за вештачење во соодветните области.

Образецот, содржината и формата на писменото барање го пропишува Министерот за правда по претходно мислење од Бирото за судски вештачења.“
Член 4
Во членот 9 став 1 алинеа 5 по зборовите „работно искуство“ се додаваат зборовите „после дипломирање„, во останатиот дел реченицата останува непроменета.
Во ставот 2 точката на крајот од реченицата се брише и се додаваат зборовите „и доказ за уплатени средства согласно членот 17 став 4 од овој закон.“
Член 5
Во член 10 зборот „со решение“ се брише.

Член 6
Во член 17 ставот 4 б се менува и гласи „Трошоците за полагање на стручниот испит се уплатуваат на сметка на сопствени приходи на Министерството за правда“.
Член 7
Во член 20 во став 1 во точката 2 по зборовите „магистерски студии од соодветната научна област“ се додаваат зборовите „ со пет години работно искуство после магистрирањето односно положен специјалистички испит,“.
По точката 3 се додава нова точка 4 која гласи:
„4) Лице вработено во орган на државна управа и стручна установа надлежно за вршење вештачење и физичко лице кое има најмалку пет години работно искуство во соодветна област на вештачење по поднесено барање за лиценца за вештачење и доставување на потребната документација од членот 9 став 1 алинеи 1, 2, 3 и 4 на овој закон„.
Член 8
Членот 22 се менува и гласи:

Издадените, одземените, продолжените и лиценците кои престанале да важат се евидентираат во Регистарот кој го води Министерството за правда.
Регистарот од став 1 на овој член се објавува на веб страната и на огласната табла на Министерството за правда, на веб страната на Комората на вештаци и се доставува до судовите во Република Македонија.
Формата и содржината на Регистарот и начинот на неговото водење ги пропишува министерот за правда.
Член 9
По член 29 се додава нов член 29-а кој гласи:
„Член 29-а
Начинот за пресметување на висината на надоместокот за реално потребните трошоци за вештачењата извршени од Бирото за судски вештачења за потребите на органите на државната управа, јавните претпријатија и акционерските друштва во државна сопственост ги пропишува министерот за правда“.
Член 10
Во член 33 став 1 точка 9 зборот „помала“ се заменува со зборот „поголема“.

Член 11
Во членот 37 став 1 зборот „пониска“ се заменува со зборот „повисока“.

Член 12
Подзаконските акти предвидени со овој, ќе се донесат во рок од 60 дена од денот на влегување во сила на овој закон. 

Член 13
Овој закон влегува во сила осмиот ден од денот на објавување во Службен весник на Република Македонија.

О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Предлог законот за изменување и дополнување на Законот за вештачење  содржи 13 члена.
Со членот 1 од Предлог законот се предвидува усогласување на овој закон со Законот за парничната постапка одноно другите закони каде што се пропишани роковите.

Со членот 2 се предвидува вештачење да може да врши Високообразовна установа, научна установа, орган на државна управа и стручна установа врз основа на позитивните законски прописи. 
Со членот 3  се предвидува воведување на нов член 5-а со цел да се  овозможи Бирото за судски вештачења за потребите на граѓанската постапка, органите на државната управа, јавни претпријатија и акционерски друштва во државна сопственост да врши вештачење. 
Со членот 4 се врши допрецизирање на членот 9 од Законот за вештачење, поточно се предвидува вештакот да има најмалку 5 години работно искуство после неговото дипломирање. Со ставот 2 на овој член се предвидува со барањето за полагање на стручен испит за вештак да се достави и доказ за уплатени средства, се со цел овозможување на подобар увид во документацијата на кандидатот и исполнување на потребните критериуми.
Со членот 5 се предвидува кандидатот кој не ги исполнува условите за полагање на стручен испит за вештак, со допис да биде известен, во функција на поедноставување на постапката за полагање на стручен испит.

Со членот 6 од овој предлог закон се предвидува трошоците за полагањето на испитот за вештак да се уплатуваат на сметката на Министерството за правда кое што е надлежно за спроведување на испитите за вештачење од соодветните области. А начинот на уредувањето на полагањето на испитите е со подзаконски акт. 
Со член 7 од овој закон се прецизира прецизираат критериумите по однос на можноста за стекнување со лиценца за вештачење без полагање на стручен испит. Ова е од причина што лицата вработени во државни органи и стручни установи специјализирани за вештачење чија што дејност е вршење на вештачења за потребите на правосудните органи и другите субјекти имаат повеќе годишно работно искуство во извршење на вештачењата и истите се признаени како експерти и институции во своите области.
Со предложената измена во членот 8 се предвидуваат критериумите на водењето и евиденцијата во Регистарот на вештаци, при што поради навремено ажурирање на податоците кои ги содржи Регистарот одредено е истиот да се води во електронска форма, како и да се доставува до сите судови во Република Македонија. 

Со членот 9 определено е вештачењата кои ги извршува Бирото за судски вештачења за потребите на органите наведени во членот 3 од овие измени и дополнувања, да бидат пропишани од страна на надлежното Министерството за правда.

Со членот 10 и членот 11 е определено членството во Комората и висината на чланарината, која не може да биде повисока од една просечна месечна бруто плата исплатена во Република Македонија во претходната година. На овој начин се овозможува намалување на издатоците за вештаците во однос на извршување на својата дејност. 
Со членот 12 се пропишува временскиот рок за донесување на подзаконските акти предвидени во овој законски текст.

Со членот 13 е определен рокот за влегување во сила на овој закон.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предлог законот се овозможува непречено вршење на вештачењата за потребите на правосудните органи и останатите субјекти, во насока на обезбедување соодветна стручност и компетентност во вршење на вештачењата. 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното решение се создаваат услови кои ќе овозможат ефикасно одвивање на вештачењата во постапките. На овој начин се придонесува за поефикасно вршење на вештачењата во процесните постапки, како и ангажирање на вештаци и институции од страна на субјектите кои се јавуваат како баратели на вештачењата. 
ОДРЕДБИ ШТО СЕ МЕНУВААТ

Член 4

(1) Вештакот е независен и самостоен во вршењето на вештачењето во рамките на овластувањата утврдени со закон. 

(2) Вештакот е должен вештачењето да го врши стручно и совесно во согласност со правилата на науката и струката, етичките норми и професионалните стандарди и да го достави до нарачателот на вештачењето навремено во согласност со роковите пропишани со закон или роковите определени од страна на нарачателот.
Член 5

(1) Вештачење може да врши: 

- високообразовна установа, научна установа и стручна установа    врз основа на овластувања утврдени со закон доколку имаат вработено најмалку две лица со лиценца за вештачење,

- трговец поединец - вештак основано согласно со Законот за трговските друштва  кое ги исполнува условите од овој закон и има вработено најмалку едно лице со лиценца за вештачење и 

- трговско друштво кое е регистрирано  во согласност со Законот за трговските друштва и врши вештачење согласно со овој закон и има вработено најмалку две лица со лиценца за  вештачење. 

(2) Установите и друштвото од ставот (1) алинеи 1 и 3 на овој член може да вршат и супер вештачење доколку имаат вработено најмалку три лица со лиценца за вештачење. 

(3) За одделни работи, утврдени со закон, вештачење може да врши орган на државна управа кој има вработено најмалку две лица со лиценца за вештачење, а супер вештачење може да врши доколку има вработено најмалку три лица со лиценца за вештачење. 

Член 9

(1) Стручен испит може да полага лице кое ги исполнува следниве услови: 

- да е државјанин на Република Македонија, 

- да има живеалиште во Република Македонија, 

- да има високо образование од соодветна област (диплома со завршено четиригодишно високо образование или диплома со 300 кредити според европскиот кредит - трансфер систем (ЕКТС)), 

- со правосилна одлука да не му е изречена забрана за вршење  професија, дејност или должност се додека траат последиците од забраната  и 

- да има најмалку пет години работно искуство во соодветната област за која е поднесено барањето за полагање на стручен испит. 

(2) Барањето за полагање стручен испит кандидатот го поднесува до Министерството за правда со приложени докази за исполнување на условите од ставот (1) на овој член.

Член 10

Претседателот на комисијата за полагање на стручен испит за секоја соодветна област со решение го известува кандидатот, доколку не ги исполнува условите за полагање на стручниот испит.

Член 17

(1) На претседателот, членовите и секретарот на комисијата им припаѓа надоместок за работата во комисијата. 

(2) Исплатата на надоместокот на комисијата од ставот (1) на овој член се врши од сметката на сопствени приходи на Министерството за правда од уплатите на средствата од кандидатите кои полагаат стручен испит. 

(3) Министерот за правда ја утврдува висината на реалните трошоци за полагање на стручниот испит, неопходни за спроведување на практичниот дел од испитот, направени за изготвување и копирање на материјали и покани и изготвување на уверенија и надоместок за работата на комисијата   врз основа на бројот на пријавените кандидати и утврдени трошоци за стручниот испит, како и времето потребно за негово спроведување. 

(4) Трошоците за полагање на испитот се уплатуваат на сметка на сопствени приходи на Министерството за правда, најдоцна 15 дена пред денот определен за почеток на полагање на стручниот испит и доколку не се уплатени во предвидениот рок, на кандидатот нема да му се дозволи полагање на стручниот испит. 

(5) Ако кандидатот во рок од една година од денот на уплатата на средствата не го полага стручниот испит, уплатените средства му се враќаат на кандидатот согласно со закон.

Член 20

(1) Со лиценца за вештачење без полагање на стручен испит може да се стекне: 

1) доктор на науки од соодветна научна област или трет циклус на универзитетски студии - докторски студии од соодветна научна област, по поднесено барање за лиценца за вештачење и доставување на потребната документација од членот 9 став (1) алинеи 1, 2, 3 и 4 на овој закон, по што му се издава лиценца за вештачење и се запишува во Регистарот; 

2) магистер на науки од соодветната научна област и лице со положен специјалистички испит по медицина или втор циклус на универзитетски студии - магистерски студии од соодветна научна област, по поднесено барање за лиценца и доставување на потребната документација од членот 9 став (1) на овој закон, по што му се издава лиценца за вештачење и се запишува во Регистарот и 

3) лице кое има вишо или средно образование со регистриран занает од соодветна област (кујунџија, крзнар, часовничар, клучар, златар, оптичар или друг занает), по поднесување на барање за лиценца за вештачење и исполнување на следниве услови: 

- да е државјанин на Република Македонија, 

- да има  живеалиште во Република Македонија, 

- да има  најмалку пет години работно искуство во соодветната област, 

- да не е осуден со правосилна судска одлука за кривично дело на безусловна казна затвор над шест месеци за времето додека траат правните последици од осудата и 

- да има потврда издадена од соодветна институција за вршење на занаетчиска дејност, по што му се издава лиценца за вештачење и се запишува во Регистарот. 

(2) Лицата од ставот (1) на овој член ќе се стекнат со лиценца за вештачење по претходно поднесено барање до министерот за правда доколку ги исполнуваат условите од ставот (1) на овој член.

Член 22

(1) Издадените, одземените, продолжените и лиценците кои престанале, органот на државната управа, високообразовната установа, научната установа, стручната установа кои вршат вештачење, трговецот поединец - вештак и друштвата за вештачење се евидентираат во Регистарот кој го води Министерството за правда.

(2) Регистарот се доставува секоја година до крајот на март до судовите во Република Македонија и до Комората за вештаци. 

(3)  Регистарот  еднаш  годишно  се  објавува  во 
“Службен  весник  на  Република Македонија” и во електронска форма на веб страницата на Министерството за правда. 

(4) Формата и содржината на Регистарот и начинот на неговото водење ги пропишува министерот за правда.

Член 33

Собранието на Комората: 

1)  донесува Статут, Деловник за работа на Собранието и Кодекс по претходно позитивно мислење  од министерот за правда; 

2) донесува други акти на Комората и стандарди потребни за вршење на  вештачењето; 

3) избира членови на Управниот и Надзорниот одбор, претседател на Комората и членови на другите органи на Комората. Бројот на членовите на Управниот одбор го одредува Собранието во согласност со статутот. Бројот на членовите на Управниот одбор вклучувајќи го и претседателот мора да биде непарен; 

4) разгледува предлози, барања и препораки за успешно вршење на   вештачењето и работата на Комората;

5) одлучува за начинот на организирањето на континуираната обука на вештаците; 

6) усвојува програма за работа на Комората; 

7)  усвојува  годишна  сметка  за  претходната  година  со  предлог  на  пресметка  за наредната година; 

8) разгледува и усвојува извештај за севкупните активности; 

9) определува висина на членарината која не може да биде помала од една просечна месечна бруто плата исплатена во Република Македонија во претходната година и го утврдува начинот на плаќање; 

10) одлучува за употреба на средствата остварени од парични казни согласно со одредбите на овој закон; 

11) одлучува за начинот на контрола над работењето на вештаците и 

12) одлучува за сите други прашања предвидени со овој закон и Статутот на Комората.

Член 37

(1) Вештаците задолжително секоја година плаќаат годишна членарина. Висината на членарината се определува на седница на Собранието и истата не може да биде пониска од една просечна месечна бруто плата исплатена во Република Македонија во претходната година. 

(2) Комората остварува приходи и од донации и од други извори со кои не се нарушува самостојноста и чесноста на вршење на работите од   вештачењето и професионалната етика. 

(3) Примањето на донации го одобрува Управниот одбор.

